
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বন কাটার কাজ চলছে কিছুদিন ধরে। উত্তরের খানিকটা অংশ ইতিমধ্যে লুপ্ত হয়ে গেছে। ডালপালা ছাটা ডগা কাটা সিধা লম্বা দৈত্য-দানবের লাঠির মত শত শত শালের স্তুপ জমেছে একস্থানে, শত শত গাছ সবুজ শাখাপত্ৰ নিয়ে হুমড়ি খেয়ে ছড়িয়ে পড়ে আছে মাটিতে। সারাদিন গাছ কাটা, ডালপালা ছাটা, জালানি কাঠের টুকরোগুলি কাটা, আগে কাটা আধশুকনো কাণ্ডগুলি দুটি লৱী আর অনেকগুলি গরুর গাড়ীতে বোঝাই দেওয়ার কাজ চলেছে অবিরাম, উৰ্দ্ধশ্বাসে । আধ মাইল তফাতে পাকা রাস্তা, এদিকে রেল ষ্টেশন থেকে ওদিকে চলে গেছে সাগরতীরের বালিয়াড়ি বহুল সহরে । মাঠ ও ফসলভরা ক্ষেতের বুকের উপর দিয়ে ওই রাস্তা পৰ্যন্ত লৱী ও গাড়ী চলাচলেব একটা পথ গড়ে উঠেছে চাকার দু’টি সমান্তরাল গভীর রেখায় । দরকার মত ক্ষেতের আলি ভেঙ্গে দেওয়া হয়েছে । কিন্তু চাকার দাগের সঙ্কীর্ণতা আর আঁকা বঁকা গতি দেখে অনুমান করা যায় ক্ষেতের ফসল যতদূর সম্ভব কম নষ্ট করার দিকে নিয়ামকদের নজর আছে খানিকটা !
গাছ কেটে চালান দেওয়ার কাজে সাধারণতঃ ধীরে সুস্থে শিথিল গতিতেই চলে। কিন্তু গোড়ায় মজুরের অভাবে এবং কণ্টাক্টর হেরম্ব চক্রবর্তী অন্যত্র বিশেষ ব্যস্ত থাকায় এতদিন কাজ ভাল এগোয় নি। খাতে লেখা হিসাব মত সময় গুরুতর রকম সংক্ষিপ্ত হয়ে দাড়িয়েছে, সময় কিছু BtDBDS DDB S 0LLJS BB DLYYzSTDB LDT DTOYD SS KYD কাটার পর ভাল করে শুকোলে রস মরে হাস্কা হয়, গাড়ীতে বেশী বোঝা চাপানো চলে। কিন্তু সে সময়ও নেই-মাত্র কয়েকদিনের ব্যবধান রাখা হয়েছে। গাছ কাটা আর চালান দেওয়ার মধ্যে । চেষ্টা চলছে আরও গোটা দুই লরী ও কতগুলি গরুর গাড়ী সংগ্রহের ।
অগ্রহায়ণের সন্ধ্যা ঘনিয়ে আসছে। দুরে তাকালে দেখা যায়

		 এই পাতা শেষ সম্পাদিত হয়েছে ১৪:০৫টার সময়, ৪ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

